
				এই পাতাটির মুদ্রণ সংশোধন করা প্রয়োজন। 
।
।
।
পরিশিষ্টের পরিশিষ্ট এবং তাহার ভারত ভ্রমণ বৃত্তান্ত” এই গ্রন্থ তিনখানি বিচার সহকারে পাঠ করিয়া দেখেন।
'আপত্তির নিষ্পত্তি মীমাংসা-অনেকেই এরূপ আপত্তি তুলিতে পারেন যে, অগ্নিহােত্র হােমানুষ্ঠান বা যজ্ঞাহুতি
করিয়াও ত’ সকল দেশের মনুষ্যগণ বহু সৌভাগ্য অর্থাৎ রাজ্য, ধন, যশ, মান, পদমর্যাদা, শক্তি, স্বাস্থ্য, দীর্ঘায়ু, সৌন্দর্য্য, অট্টালিকা, উত্তম উত্তম যান বাহন, এবং সুন্দর সুন্দরী স্ত্রী পুত্রাদি লাভ করিতেছেন; ঐ সকল যে প্রকারে লাভ হয়, অর্থাৎ যে সকল কার্য করিলে ঐ সকল প্রাপ্তি ঘটিতে দেখা যায় সেই সকল প্রত্যক্ষ ফলপ্রস্থ কার্য করাই কর্ত্তব্য, অগ্নিতে আহুতি দিবার প্রয়ােজন কি?
ঐ প্রকার আপত্তির নিষ্পত্তি বা সমাধা এই প্রকারে করিতে হইবে। মনুষ্যগণ বহু পরিশ্রম বহু উদ্যম এবং অতিশয় অধ্যবসায় সহকারে বিবিধ বিদ্যা ও বিবিধ প্রকারে ধন অর্জন করিয়া উত্তমরূপে স্ত্রী পুত্রাদির প্রতিপালন করিতেছেন এবং স্বতঃ পরতঃ জ্ঞাতসারে ও অজ্ঞাতসারে দান ও পরোপকার দ্বারা স্বদেশ বিদেশ বা জগতের কতই হিত সাধন করিতেছেন তাহার সীমা নাই। ঐ সকলের ফলেই জন্ম জন্মান্তরে ঐ সকল ঐশ্বর্য্যাদি লাভ হইতেছে, আর কতকর্মের তারতম্য হেতু ফলেরও তারতম্য ঘটিতেছে। স্ত্রী পুত্রাদির উত্তমরূপে প্রতিপালন মহাধর্ম এবং পরমেশ্বরের প্রীতিকর বা প্রিয় কার্য্য বলিয়া সকলে জানিবেন। যাহারা তাহা না করে তাহারাই ঈশ্বরের কোপানলে পতিত হইয়া সংসারে পুনঃপুনঃ বহু ক্লেশ পাইয়া থাকে। চুরি, ডাকাতি, নরহত্যা ইত্যাদি পাপ কর্মের গুরু দণ্ড অবশ্যই ভােগ করিতে হয়। পিতামাতা আত্মীয়স্বজন এবং স্ত্রী পুত্রাদির সেবা ও প্রতিপালনের সহিত ভক্তিপূর্বক অগ্নি ব্রহ্মে নিত্য আহুতি

